
Ano ang Kahulugan ng Mas Ligtas sa Tahanan na Utos para sa Akin? 
 
Ang hanay na ito ng Mga Madalas na Katanungan (FAQ) ay inilaan upang magbigay ng mga sagot na partikular 
na nauugnay sa kung paano maaaring makaapekto ang "Mas Ligtas sa Tahanan" na Utos ng Opisyal ng 
Kalusugan ng County ng Los Angeles sa iba't ibang mga aspeto ng pang-araw-araw na pamumuhay ng isang 
indibidwal.  Ang mga tanong na may kaugnayan sa kung paano pa mapapasulong ng mga Kinakailangang 
Negosyo ang pampublikong kalusugan sa pagsunod sa Utos ay maaaring makita sa pamamagitan ng pagtingin 
sa  Opisyal ng Kalusugan  para sa Negosyo FAQ sa website ng COVID-19 ng Pampublikong Kalusugan. 
Ang Pangkalahatang Utos ng Opisyal ng Kalusugan FAQ na sumasaklaw sa nilalaman ng Utos ay makikita roon.  
 
MGA GAWAIN SA LABAS NG BAHAY 
1. Maaari ba akong umalis sa aking bahay? 

Oo. Ang mga miyembro ng publiko ay maaaring umalis sa bahay para makapunta sa mga kinakailangang 
serbisyo (hal., mga tumutugon sa mga pangunahing pangangailangan ng tao) tulad ng pamimili ng groseri, 
pagpunta sa doktor, pagkuha ng gamot o pagdala sa mga bata sa daycare. Subalit, dapat mong isagawa 
ang panlipunang (pisikal) pagdistansya sa lahat ng oras: magpanatili ng pisikal na distansya ng hindi bababa 
sa 6 na talampakan sa pagitan mo at ng ibang mga tao hangga't maaari, magsuot ng tela na pantakip sa 
mukha kapag ikaw ay nakikisalamuha sa ibang mga tao na hindi mo kasama sa bahay, bawasan ang bilang 
ng mga paglalakbay, at manatili sa bahay kung ikaw ay may lagnat o mga sintomas sa palahingahan. 

Ang mga tao na nagtatrabaho para sa isang kinakailangang negosyo (hal., mga manggagawa sa gobyerno 
at mga manggagawa sa pribadong sektor na nagtatrabaho sa mga Kinakailangang Negosyo o 
Kinakailangang Imprastraktura) ay pinapayagan ding umalis sa bahay upang magtrabaho.  

Ang mga indibidwal o mga miyembro ng isang bahay o yunit ng paninirahan ay maaari ring makibahagi sa 
panlabas na gawain, tulad ng paglalakad, jogging o pagbibisikleta sa mga lugar na hindi sarado sa publiko 
habang nagsasagawa ng panlipunang (pisikal) pagdistansya mula sa ibang mga tao.  

2. Maaari pa rin ba akong pumunta sa post office o pribadong hulugan ng sulat upang kunin ang aking sulat 
o pumunta sa labahan upang gawin ang aking labahin? 

Oo, pinahihintulutan ito sa ilalim ng Utos kung sumunod ka sa mga kinakailangan ng panlipunang (pisikal) 
pagdistansya, na kasama ang pagpapanatili ng hindi bababa sa anim na talampakan na distansya mula sa 
mga indibidwal na hindi bahagi ng parehong sambahayan at paggamit ng isang tela na takip sa mukha 
habang nasa lokasyon na iyon. 

3. Mayroon akong mga tiket sa isang kaganapan/para sa paglalakbay, maibabalik pa ba sa akin ang aking 
pera? 

Kailangan mong makipag-usap sa nagtitinda ng tiket upang malaman kung maaaring ibalik ang bayad ng 
mga tiket. 

 

 

http://www.publichealth.lacounty.gov/
http://www.ph.lacounty.gov/media/Coronavirus/SaferatHomeOrderGuidanceBusinesses.pdf
http://www.ph.lacounty.gov/media/Coronavirus/FAQ-SaferatHomeOrder.pdf

4. Pwede ko bang dalhin ang aking alagang hayop para maayusan? 

Ang pag-aayos sa alagang hayop ay maaaring gawin ng isang kinakailangang negosyo tulad ng isang klinika 
ng beterinaryo o isang tindahan ng pagkain ng alagang hayop kung ang mga naturang serbisyo ay inaalok 
doon. Ang mobile na pag-aayos ng alagang hayop ay hindi pinahihintulutan. 

5. Maaari ko bang dalhin ang aking anak sa parke? 

Oo, kung susubukan mong mapanatili ang panlipunang (pisikal) pagdistansya mula sa ibang mga tao sa 
parke. Subalit, ang parehong panloob at panlabas na mga palaruan at iba pang mga pasilidad ng parke ay 
kasalukuyang sarado.  

6.  Maaari ba akong magpakasal habang ang utos ay ipinasusunod? 

Oo, upang maituring na ligal, ang ikakasal, ang magkakasal at ang saksi ay dapat na pisikal na naroroon sa 
parehong silid at makikita ng bawat isa para sa seremonya. Ang mga ligal na aspeto ng isang kasal ay 
kailangang mapatupad sa isang pisikal na lokasyon (ang internet ay hindi nakakatugon sa kinakailangan na 
ito). Ang iba pang mga dadalo ay hindi pinahihintulutan. Ang panlipunang (pisikal) pagdistansya ay dapat 
sundin sa panahon ng seremonya (maliban sa pagitan ng mag-asawa). Makipag-ugnayan sa Registrar-
Recorder ng County para sa mga detalye. 

Ang pagla-livestreaming ay maaaring isang pagpipilian para sa ibang mga tao na nais makita ang seremonya. 
 
 MGA GAWAIN SA LOOB NG TAHANAN  

7. Kailangan ko bang gawin ang panlipunang (pisikal) pagdistansya sa bahay kasama ang aking pamilya? 

Hindi kailangan kung sila ay naninirahan din sa parehong bahay o yunit na paninirahan na kasama mo.  

Ngunit kung ikaw ay may sakit, dapat kang manatili sa isang hiwalay na silid na kung maaari ay may sariling 
banyo at bawasan ang pakikisalamuha sa ibang mga tao sa bahay upang maiwasan ang pagkakahawahan. 

8. Maaari pa rin ba akong makakuha ng mga paghahatid (delivery) mula sa mga online na tindahan? 

Oo. Ang sulat at iba pang mga serbisyo sa paghahatid sa iyong tahanan ay maaaring magpatuloy na 
gumana. Ang mga Kinakailangang Negosyo ay maaaring magpatuloy sa paghahatid ng mga bilihin o mga 
serbisyo nang direkta sa mga tirahan. Ang taong naghahatid ay dapat na magsuot ng isang tela na pantakip 
sa mukha kung sila ay magkakaroon ng pakikisalamuha sa iyo para makumpleto ang paghahatid.  

9. Maaari ba akong tumanggap ng mga bisita sa aking tahanan kung mananatili kaming 6 na talampakan 
ang layo sa isa't isa? 

Ang mga tao lamang na nagbibigay ng mga Kinakailangang Serbisyo o nakikibahagi sa mga Kinakailangang 
Gawain ang makakapasok, tulad ng pagbibigay ng pag-aalaga o mga serbisyo sa pagkukumpuni at tulad ng 
tinukoy sa Mas Ligtas sa Tahanan na Utos. Ang mga taong nagbibigay ng naturang mga serbisyo ay hindi 
dapat pumasok sa iyong tahanan kung sila ay may sakit at dapat na magsuot ng isang tela na pantakip sa 
mukha at gawin ang panlipunang (pisikal) pagdistansya, hangga't maaari, habang nasa iyong tahanan. 

Maliban dito, ang lahat ay dapat na manatili sa bahay. Maghanap ng iba pang mga paraan upang 
kumonekta sa mga kaibigan sa pamamagitan ng mga tawag sa telepono o elektroniko. 

http://www.publichealth.lacounty.gov/

10. Maaari ba akong magpapunta ng isang personal na tagapagsanay sa aking bahay o magpasanay ako sa 
labas? 

Hindi. Ang personal na pagsasanay, kahit na nasa labas at kasama ang isang solong kliyente, ay hindi 
pinapayagan. 

11. Maaari ba akong tumawag ng isang tubero upang ayusin ang isang tumatagas na tubo o barado na 
palikuran? 

Oo. Pinapayagan kang patuloy na makakuha ng mga serbisyo na kinakailangan upang mapanatili ang 
kaligtasan at kalinisan ng iyong tahanan. Ang mga taong nagbibigay ng naturang mga serbisyo ay hindi 
dapat pumasok sa iyong tahanan kung sila ay may sakit at dapat na magsuot ng isang tela na pantakip sa 
mukha at gawin ang panlipunang (pisikal) pagdistansya, hangga't maaari, habang nasa iyong tahanan. 

 
PAGKAIN 

12. Hindi ako nagluluto, paano ako makabibili ng pagkain? 

Ang mga kainan, mga kafe, mga trak ng pagkain, at mga katulad na establisiyemento ay hinihikayat na 
manatiling bukas para magsuplay ng pagkain sa publiko sa pamamagitan ng paghahatid, pag-uuwi sa 
bahay, at drive-thru. Maaari ka ring bumili ng mga inihandang pagkain sa mga tindahan ng groseri, mga 
supermarket, mga malalaking tindahan, mga sertipikadong pamilihan ng mga magsasaka, at mga 
kombenyensyang tindahan. 

13. Paano ako makakakuha ng libre o pinababang presyong mga pagkain para sa aking sarili at sa aking 
pamilya? 

Ang mga soup kitchen, mga food bank, at iba pang mga entidad na nag-aalok ng libre o pinababang 
presyong pagkain sa publiko ay hinihikayat na magpatuloy sa pagbibigay ng mga serbisyong ito. Dapat 
mong kunin ang pagkain o ipahatid ito sa iyo. Hindi maaaring kumain sa lugar na pinagbentahan ng 
pagkain. 

 
MGA GAWAING SIBIKO AT MAY KAUGNAYAN SA GOBYERNO 

14. Naglabas ng isang utos ng korte para sa akin. Maaari ba akong umalis sa aking tahanan upang sundin 
ito? 

Oo. Ang paglalakbay sa labas ng bahay upang sumunod sa mga utos ng Korte o pagpapatupad ng batas ay 
pinahihintulutan. 

15. Ako ay nakatakdang kumuha ng isang pagsusulit sa pagkamamamayan. Maaari pa rin ba akong 
pumunta? 

Ang mga kinakailangang pagganap na pang-gobyerno ay dapat pagpasyahan ng entidad ng gobyerno na 
may hurisdiksyon nito. Sa kasong ito, ang pederal na gobyerno ang magpapasya kung ang mga pagsusulit 
sa pagkamamamayan ay magaganap. Mangyaring makipag-ugnayan sa naaangkop na ahensiya ng 
gobyerno na nangangasiwa sa pagsusulit upang matukoy kung dapat kang pumunta. Kung kinakailangan 
kang magpakita, dapat kang magsuot ng isang tela na pantakip sa mukha at gawin ang panlipunang 

http://www.publichealth.lacounty.gov/

(pisikal) pagdistansya habang ikaw ay naroon.  

Kung ikaw ay may lagnat o mga sintomas ng sakit, dapat kang manatili sa bahay. Dapat mong ipaalam sa 
nangangasiwang ahensiya kung maaari kang bumalik sa ibang panahon o, sagutan ang pagsusulit mula sa 
bahay. 
 

PAGTATRABAHO AT EDUKASYON 

16. Maaari ba akong pumunta sa trabaho? 

Ang mga empleyado ng gobyerno at ang mga manggagawa sa pribadong sektor na nagtatrabaho sa mga 
Kinakailangang Negosyo, Mga Operasyon sa Pangangalagang Pangkalusugan o Kinakailangang 
Imprastraktura ay maaari at dapat na pumunta sa trabaho.  

Kung ikaw ay may kakayahang pumunta sa trabaho, tanungin ang iyong taga-empleyo tungkol sa 
panlipunang (pisikal) pagdistansya mula sa mga kliyente at iba pang mga empleyado, mga alternatibong 
iskedyul sa trabaho, pagtatrabaho mula sa bahay, o iba pang mga kasanayan na maaari nilang ipatupad 
upang makatulong na maprotektahan ka at ang mga taong iyong pinaglilingkuran.  

17. Maaari ba akong mag-aplay para sa pagkawala ng trabaho (unemployment)? 

Kung binawasan ng iyong taga-empleyo ang iyong mga oras o pinahinto ang mga operasyon dahil sa 
COVID-19, maaari kang magsampa ng isang pag-angkin para sa insyurans sa pagkawala ng trabaho. Maaari 
mong makita ang impormasyon dito: https://www.edd.ca.gov/about_edd/coronavirus-2019.htm 

18. Maaari bang manatiling bukas ang mga pang-edukasyon na institusyon? 

Oo, para sa mga layunin ng pagpapadali ng malayuang pag-aaral, pagbibigay ng pagkain para sa pagpik-ap, 
o pagsasagawa ng mga kinakailangang pagganap o Pinakamababang mga Operasyon ng Negosyo habang 
pinapatupad ang isang Panlipunang (pisikal) Pagdistansya na Protokol, kasama ang tela na pantakip sa 
mukha sa panahon ng mga gawain na ito na nangangailangan ng pakikisalamuha sa ibang mga tao. 

 
PAGLALAKBAY 

19. Maaari bang sumakay ng pampublikong transportasyon, mga serbisyo sa pagsakay (hal., Lyft o Uber) o 
maghintay sa mga hintuan ng bus o mga istasyon para sa transportasyon? 

Dapat mong limitahan ang paglalakbay sa labas ng bahay sa mga gawain na itinuturing na kinakailangan, 
ngunit maaari kang sumakay sa pampublikong transportasyon o gumamit ng mga serbisyo sa pagsakay 
hangga't ikaw ay magsusuot ng isang pantakip sa mukha sa oras ng iyong pagsakay at sa mga 
hintuan/istasyon na may kasamang ibang mga tao. Ang mga walang tela na pantakip sa mukha ay maaari 
ring takpan ang kanilang mukha sa panahon ng pagsakay gamit ang isang dyaket o iba pang tela. At 
hangga't maaari, dapat kang magpanatili ng hindi bababa sa 6 na talampakan na agwat mula sa ibang mga 
tao. 

 

 

http://www.publichealth.lacounty.gov/
https://www.edd.ca.gov/about_edd/coronavirus-2019.htm

20. Kung nasa labas ako ng county, papayagan ba akong umuwi? 

Oo, maaari kang maglakbay kung kinakailangan upang makauwi sa bahay. 
 
PABAHAY 

21. Wala akong tirahan. Paano ako makakasunod sa utos na ito? 

Ang mga taong nakararanas ng pagkawala ng tahanan ay hinihikayat na subukang manatili sa pamilya o 
mga kaibigan, tingnan ang mga pagpipilian sa pabahay, o akses sa mga mapagkukunan na pang-
emerhensiya, tulad ng mga silungan.  Maaari kang tumawag sa 211 para sa mapagkukunan ng mga 
karagdagang impormasyon. 

22. Mapang-abuso ang kapaligiran sa aking tahanan. Kailangan ko pa rin bang manatili sa bahay? 

Hindi ka dapat manatili sa mga kapaligiran na hindi ligtas.  Tawagan ang 211 para makahanap ng ligtas at 
sumusuporta na mga alternatibo na pabahay.  

23. Maaari ba akong paalisin mula sa aking bahay o apartment habang ipinasusunod ang mas ligtas sa 
tahanan na utos? 

Ang ilang lokal na hurisdiksyon ay nagpalabas ng mga proteksyon para sa umuupa sa panahon ng Mas 
Ligtas sa Tahanan na Utos.  Magtanong sa iyong lokal na tanggapan ng lungsod para malaman kung sila ay 
nagpalabas ng anumang mga proteksyon sa pagpapaalis sa lugar na iyong tinitirhan. 

24. Maaari bang patuloy na manatili ang mga indibidwal sa mga dorm, mga shelter o iba pang mga 
maramihang paninirahan na setting? 

Oo, at sundin ang mga hakbang ng institusyon upang mabawasan ang pagkalat ng sakit. Dapat din silang 
magpatupad ng mga kasanayan sa panlipunang (pisikal) pagdistansya sa loob ng kanilang tinitirahan. 

25. Maaari ba akong lumipat sa ikalawang tirahan o sa isang bagong tahanan? 

Inirerekumenda na ikaw ay manatili sa iyong pangunahing tirahan para sa iyong kalusugan at kaligtasan 
pati na rin ang kalusugan at kaligtasan ng parehong mga komunidad. Pinapayo lamang ang paglipat sa 
isang bagong tahanan kung hindi na ito kayang ipagpaliban o kung ang paglipat ay kinakailangan para sa 
kaligtasan o mga kadahilanan sa kalinisan o para mapanatili ang akses sa bahay silungan. 

 
PAG-AALAGA 

26. Pinapayagan ba akong mag-alaga ng isang miyembro ng pamilya o alagang hayop na nangangailangan 
ng tulong para alagaan ang kanilang sarili sa kanilang tahanan o tirahan? O isang kaibigan o miyembro 
ng pamilya na may kapansanan? 

Oo. Maaari kang magbigay ng pangangalaga at mga serbisyo para sa madaling maapektuhan na mga tao o 
mga hayop na umaasa. Subalit, ikaw ay dapat gumawa ng mga pag-iingat upang maprotektahan sila at ang 
iyong sarili, tulad ng pagtitiyak na ikaw ay walang lagnat o mga sintomas ng sakit bago umalis para 
magbigay ng pag-aalaga, pagpapanatili ng hindi bababa sa 6 na talampakan mula sa ibang mga tao 
hangga't maaari, pagsusuot ng isang tela na pantakip sa mukha habang ikaw ay naroroon (o isang surgical 

http://www.publichealth.lacounty.gov/

mask kung ikaw ay nag-aalaga ng isang indibidwal na may sakit), at madalas na hugasan ang iyong mga 
kamay o gumamit ng sanitiser sa kamay na may hindi bababa sa 60 porsyento na alkohol, kabilang ang 
agad na pagkapasok at pag-alis sa kanilang bahay. 

27. Maaari ba akong umalis sa aking bahay upang dalhin ang aking mga anak, mga umaasa, mga mas 
nakakatandang miyembro ng pamilya o mga may kapansanan sa mga kinakailangang appointment tulad 
ng pangangalagang pangkalusugan o panlipunang serbisyo na mga pagbisita? 

Oo, hangga't iyong ginagawa ang panlipunang (pisikal) pagdistansya hangga't maaari, maaari kang umalis 
sa iyong bahay para alagaan ang mga indibidwal na ito, kasama ang pagdadala sa kanila sa mga 
kinakailangang appointment.  

28. Maaari ko bang bisitahin ang aking mga mahal sa buhay sa ospital, nursing home, skilled nursing na 
pasilidad, o iba pang pasilidad ng residensyal na pangangalaga? 

Mariing inirerekumenda na huwag pumunta sa isang ospital maliban kung ikaw ay humihingi ng pang-
emerhensiyang medikal na atensyon o sinasamahan ang isang menor de edad o isang tao na may 
kapansanan sa pag-iisip at nangangailangan ng tulong.  

Hindi inirerekumenda na ikaw ay bumisita sa mga nursing home, mga skilled nursing na pasilidad o iba 
pang mga pasilidad ng residensyal na pangangalaga. Ang karamihan sa mga pasilidad ay may mga 
paghihigpit na may kaugnayan sa mga bisita kaya tiyakin na magtanong sa pasilidad bago ka pumunta. 

Mangyaring gumamit ng alternatibong mga paraan sa pakikipag-ugnayan sa mga mahal sa buhay sa mga 
nursing home at mga pasilidad ng residensyal na pangangalaga, tulad ng pagtawag, mga video call, at 
pagtetext. Ang mga residente sa mga lokasyong ito ay may pinakamataas na panganib para sa malubhang 
sakit mula sa COVID-19. 

29. Ang isang miyembro ng pamilya ay pumanaw kamakailan. Maaari ba akong maglakbay para asikasuhin 
ang mga pagsasaayos ng paglilibing? 

Kami ay nalulungkot na ikaw ay namatayan at palagi kang nasa aming isipan. Oo, pinapayagan kang 
maglakbay para asikasuhin ang kinakailangang gawain na tulad nito. Tiyakin lamang na suriin ang mga 
kinakailangan na mayroon ang hurisdiksyon na iyong paglalakbayan tungkol sa mga pagsasaayos ng 
paglilibing at mga pagtitipon. Tingnan ang website ng pampublikong kalusugan para sa gabay kung paano 
isinasagawa ang mga burol sa Los Angeles County 

 
PANGANGALAGANG PANGKALUSUGAN 

30. Maaari pa rin ba akong makapunta sa aking mga grupo ng paggamot sa pag-abuso sa sangkap (hal., 
Alcoholics Anonymous o Narcotics Anonymous) o iba pang mga panggrupo na pagpapayo na sesyon? 

Ang lahat ng mga lumalahok sa mga serbisyo ng panggrupo na pagpapayo ay dapat na dumalo sa mga 
pagpupulong ng malayuan (remotely) kung sila ay may kagamitan para gawin ito. Ang mga grupo ay dapat 
gumawa ng mga akomodasyon para sa malayuang (remote) suporta hangga't maaari. Kung ang malayuang 
(remote) paglahok ay hindi maaari o hindi pinapayo sa ilalim ng mga pagkakataon, ang pakikilahok ay 
maaaring mangyari ng personal na may 10 o mas kaunti na mga kalahok, sa kundisyon na sinusunod ang 

http://www.publichealth.lacounty.gov/
http://www.ph.lacounty.gov/media/Coronavirus/GuidanceFuneralServices.pdf

mga kinakailangan ng panlipunang (pisikal) pagdistansya. 

 

31. Maaari ba akong umalis sa bahay para humingi ng pangangalagang medikal o para kunin ang mga 
gamot? 

Oo, maaari kang umalis upang humingi ng mga kinakailangang serbisyo tulad ng pangangalagang medikal o 
para kunin ang mga gamot.  Tiyaking tumawag muna sa iyong doktor dahil maraming mga pagsasanay 
ngayon ay nag-aalok ng telemedicine na mga serbisyo.  Gayundin, magtanong kung ang iyong mga gamot 
ay maaaring ihatid sa iyong bahay. 

32. Maaari pa rin ba akong umalis ng bahay upang magbigay ng dugo?  

Maaari kang patuloy na magbigay ng dugo sa mga sentro ng Red Cross at sa mga lugar ng pagbibigay ng 
dugo.  

Ang mga pagbibigay ng dugo ay hindi ipinagbabawal ng Mas Ligtas sa Tahanan na Utos o iba pang mga 
Utos ng Los Angeles County, hangga't ang mga kasanayan sa panlipunang (pisikal) pagdistansya ay 
ipinapatupad. Ang Red Cross ay magpapatuloy na magdaraos ng mga pagbibigay ng dugo para tumulong sa 
pagtugon sa mga pangangailangan ng pasyente at nagpatupad ng bagong mga hakbang na nagtitiyak na 
ang mga pagbibigay ng dugo at mga sentro ng donasyon ay mas ligtas para sa mga nagbibigay ng dugo at 
mga kawani. Kailangang handa ka na magsuot ng tela na pantakip sa mukha habang ikaw ay naroon. 

 

 

http://www.publichealth.lacounty.gov/

